
				 Sta pagina la xe stà trascrita, ma la gà ancora da vegner rileta.  


Che foteva a crepa panza

     La mia bela e zorno e note,

     Che no gà certa creanza

     (Qualità de chi ben fote)

Ch'el discorso de Marieta

     Ogni tanto stuzzegava,

     Che del conte Tomboleta

     Ogni tanto domandava.

Al mio titolo insensibile

     El paron che gera on tomo

     Per urtarme l'irascibile

     Me chiamava galantomo. 20

Espression de confidenza

     Che mal liga co l'idea

     De la nobile ecelenza

     Che gà el sangue de contea.

Fin per darme la boldona

     Una serva, una donazza 21

     Con un far da buzzarona

     Me diseva, adio smegiaza,

Co ste pilole ai cogioni

     Oh che viazo! oh che lunario!

     E mì là tra quei birboni

     Come Cristo sul calvario.

Mal coverto la mia pele

     Da una strazza de schiavina,

     Gomitando le buele

     Imbilà da sta berlina.

Supia el vento, e zà a le preste

     Naveghemo in mezzo al mar

     Zà vedemo de Trieste

     Case, e cupole spontar.

  				Ùltemo canbiamento el 23 feb 2017, a łe 20:50

	        Sta voxe no ła xe disponìbiłe in altre łéngue

	    
	
	



				 Ùltimo canbiamento de sta pàjina el 23 feb 2017 a ƚe 20:50.
	El contegnùo el xe disponibile soto CC BY-SA 4.0, almanco che no ghe sia scrito difarente.

